BERTSOETAN

EUZKADI

Bizi nai dozun erria zara,
Euzkadi giarratsua,

eun da berrogei urtetik gora
larri, zagoz zapaldua;

zure bizia zeure lurra da,
sortzetik, berez, artua,

lan ta izerdiz eratu dozu
erri zar onen gogua.

Zuzentasuna eta egia

nai ditu gure erriak,

ori egiten aleginduko

gara euzkotar guztiak;
gora ta gora gizon zuzenak
egizko erri-zaliak,

gure bizia salbau dagigun
euzkotar zoragarriak.

Bilbon jaio zan Arana Goiri
euzko seme leifiargia,
jakituriaz agertu eban
euskaldunen Aberria;
kristau fedeaz gizontasuna
izan zan bere egia,
Euzkadin aldez emon zituan
azur, odol ta bizia.

Euskal odola berezia da
munduko jende artean,
gure zentzunak arritu ditu
gizon aundiak lurrean;
langillea da beren izatez
euzko gogoa danean,
atxur ta laiaz eta makifiaz
ez da bildurtu lanean.

Euzko Jaurlari agurgarriak,
euzko langille trebeak,

ta baserritar nekazariak
dira erriko semeak;

ernai guztiok lan egiteko
zaindu erriko bideak,

gure marifiel, itxas-gizonak

ditugu lagunkideak.

Danok batera, gogoz ekinda

jazoko dogu erria,

lenen lenengo zintzotasuna

izan bedi oifarria;

gero ondoren, sortu al dedin

gizonenetzako lan barria,

euzko gizonak, or, ikusten dau

bizitza salba-bidia.

Eusko Jaurlaritzaren
Laguntzaz.
Kultur saila'k diruz lagundutako aldizkaria.

Gora euskera, gora kultura,
kale ta baserrietan,

gureak diran edertasunak
zainduko doguz benetan;
Euzko Jeltzale abertzaleak
lanaren lanez lerretan,
zentzun indarra daroazue
ezaugarri eskuetan.

